
Das Kueffhaul? neben dem Gemaingraben vnd
bemelt R&mbens Hofstatt, welcher Grundt
vnnd vorhero gestandtne Burgershaus von
Wolfen Rozl, Kueffern alhier see., erhandl et
wordten vnnd dasel bsten das Prandtwein-
gewolb angepaut ist

Negst disem wider ein Behausung, von Anna
Kéamblin, Wittib, erkhaufft wordten, darbel
ein Hofl bis an die Stattringmauer an-
stossent, sonssten neben dem Gmaingasdl,
alwo man auf den Burger- oder so genanten
Lerchenthurn gehet, welch erst bemelte Behausung
ganz paufollig gewest vnd derentwegen hat
miessen abgetragen werdten

Enthalb dises Géssls wider ein Behausung
[fol. 220v]

vnnd Gartten, an Georgen Pruners, Burger

vnnd Fuehrmanns, stossent, von Hansen Deissen,
gewessten Statt Zimmermaistern, erkhaufft,
darauf aniezo ein Zimmerstadl vnd neue
Molzhaus erpauet

Gleichfahlsist ermelt Georgen Pruners Be-
hausung, Hof vnd Gartten, an die Statt-
ringmauer stossent, an Seithen Michaeln
Schreiners, Burgers vnnd Gasstgebens, Haus
vnnd Einfarth angelegen, zum Ambt erkaufft,
aber im Grundt abgebrochen vnnd an die
Stoll ein neues Sudthaus erpaut wordten

Ausserhalb der Stattringmauer, neben der
Altmihl hinab, vom Thurn an vnnd solang
sich das neuerpaute Mol zhaus erstrékht,
ist der Graben oder Wismath von Gemainer
Statt Kelhamb erkaufft worden, so dermahlin
zue ainer Holzlag in neuen Preuhaus
gebraucht wirdet

[fol. 221r]

Die Curfurstliche Stattmihl gegen der Pfarrkirchen
vnnd dem Preuhaus anstossent, bei dem Thorl
ins Niderdorf vnnd negst der Mezger Schlacht-
haus, hat 4 Mahlgang vnnd dient auf den
Churfirstlichen Horzog Cassten alhier iehrlich 4 Schaf
Korn Kelhammer Mas



